
PËRGJIGJET NË KOMENTET E PRANUARA GJATË PROCESIT TË KONSULTIMIT PUBLIK

PËR

PLANIN ZHVILLIMORË AFATGJATË 2019 – 2029 TË NP “TERMOKOS”SH.A










Prishtinë, 2 korrik 2019

1. Hyrje 

Në përputhje me kërkesat ligjore, me datë 7 qershor 2019, NQ Termokos ka nxjerrë në konsultim publik Propozim Planin Zhvillimorë Afatgjatë 2019-2029. Me këtë rast të gjithë palët e involvuara dhe publiku i gjerë janë ftuar për të dhënë komentet e tyre në këtë Propozim Plan. Gjatë konsultimit publik NQ Termokos ka pranuar komentet me shkrim nga: Anëtari i Bordit të Drejtorëve të NQ Termokos z. Driton Hyseni; Ministria e Zhvillimit Ekonomik - Departamenti për Integrim Evropian, Koordinim të Politikave dhe Zhvillim Ekonomik dhe Divizioni i Sistemeve të Energjisë i Departamentit të Energjisë. Në vijim janë paraqitur të përmbledhura komentet e pranuara dhe përgjigjet në këto komente.   
2. Përgjigjet në komentet e pranuara nga Bordi i Drejtorëve të NP Termokos 
Komentet e pranuara nga anëtari i Bordit të drejtorëve të NQ Termokos kanë qenë kryesisht vërejtje për mospërfshirje respektivisht sygjerime për përfshirje dhe trajtim të projekteve në disa fusha të caktuara. 

Koment 1: 

“Ne planin zhvillimor 10 vjeçar nuk eshte trajtuar sa duhet çeshtja e mungeses se keshillave te banesave dhe administratorëve te ndërtesave dhe qka do te veprohet ne kete drejtim me akterët tjere ne kete sferë (Komuna e Prishtines, MMPH etj,)”
Përgjigje: 

Kjo problematikë  është jashtë kompetencave dhe mundësive për ndikim nga ana e Termokosit. Sigurisht se ekzistenca e këshillave të banesave dhe administratorëve të ndërtesave, do të ndikonte pozitivisht në kualitetin e shërbimit të ofruar nga Termokosi në kuptimin e raportimit të problemeve dhe krijimit të kushteve për zgjidhje efikase të tyre (eliminimin e defekteve, përmirësimin e kualitetit të ngrohjes, përmirësimin e nivelit të faturimit dhe inkasimit, etj.).

Koment 2: 

“Nuk eshte trajtuar fare ofrimi i sherbimeve per uje te ngrohte sanitar ne sektorin banesor per konsumatoret aktual ne Prishtine (zhvillimi i biznesit te Termokos Sh.A ne vend te 6 muajve ne 12 muaj operim me ofrim te sherbimeve te reja per konsumatore, qe mundeson sherbime shtese dhe te hyra shtese per Termokos sh.a), nuk eshte parapare fare bile ndonje studim per kete çështje. ( vetem projekti i Panelave dijellor ne Fushe Kosove per konsumatorët e F.Kosoves qe ka mundesi te ofrojne edhe kete sherbim)” 
Përgjigje:

Ka qenë një nismë lidhur me këtë qështje. Projekti për ujë sanitarë  (“Installation of the new infrastructure for supplying hot domestic water in Prishtina by Termokos”) është diskutuar  qysh në vitin 2015 si projekt potencial për financim nga WBIF.  Është bërë një studim nga i cili,  kostoja e projektit është vlerësuar në 10.5 milion Euro. Në fakt, ky projekt është renditur në mesin e 12 projekteve të cilat Ministria e Integrimeve Europiane i ka prezentuar para Komisionit Europian. Më vonë Termokosi, në konsultim me ekspertët e jashtëm në kuadër të konsulencës nga donatorët, ka hjekë dorë nga ky projekt për disa arsye:

· Me masterplan planifikohet zgjerimi i rrjetit në shumë lagje. Kapaciteti në dispozicion, sipas këtij plani, vlerësohet se do të shfrytëzohet në tërësi për të plotësuar kërkesat e planifikuara për ngrohje të hapësirave.

· Asnjë objekt në Prishtinë, as objektet e vjetra e as ato të reja, nuk kanë infrstrukturë të brendshme për pranimin e këtij shërbimi. Ndërtim I kësaj infrastrukture ( rrjet i posaqëm gypor nga nënstacioni e deri te secila banesë ) për mendimin tonë është shumë problematike.

Koment 3:
“Nuk eshte trajtuar mundesia e ofrimit te sherbimeve te ftohjes ne distance per ndertesa publike ne Prishtinë (neper mes te stacionit te absopcionit per nje kapacitet afersisht 25MW) qe mundeson sherbime shtese dhe te hyra shtese per Termokos sh.a, nuk eshte parapare fare bile ndonje studim per kete çështje.”
Përgjigje:

Në asnjë fazë të zhvillimit të Sistemit të ngrohjes në qytetin e Prishtinës nuk është bërë asnjë lloj studimi për këtë shërbim. Bazuar në situatën aktuale të Termokosit (në të gjitha aspektet: teknike, resurset humane, etj.) por edhe në Kosovë, mendojmë se jemi larg për të menduar për një aktivitet të tillë.
Gjithsesi, në të ardhmen nëse Bordi dhe Menaxhmenti i Termokosit  vlerëson se janë krijuar kushtet që të shtyjë përpara projektet e propozuara,  do t’i paraqesim gjatë  azhurnimeve periodike të Planit zhvillimor.
Koment 4:
Projektet e propozuara:
· Projekti per optimalizimin dhe balancimin e rrjetit te distribucionit
· Moduli: Sistemi kompjuterik për menaxhimin e mirëmbajtjes  

Përgjigje:

Aktualisht  këto projekte të propozuara nuk janë planifikuar dhe për to nuk ka ndarje (zotim) financiar as nga donatorët as vetë financim nga NQ Termokos. Këto projekte do t’i përfshijmë në azhurnimet në vijim të Planit zhvillimor, me ç’rast  do të bëjmë edhe planifikimin e buxhetit për këto projekte ose eventualisht për përkrahje financiare nga donatorët. 
Shumica e plotësimeve dhe sugjerimeve që kanë qenë të propozuara në dokument janë marrë parasysh dhe janë përfshirë në dokument – Propozim Planin Zhvillimor. 

3. Përgjigjet në komentet e pranuara nga Ministria e Zhvillimit Ekonomik (MZHE) 

Komentet nga Departamenti për Integrim Evropian, Koordinim të Politikave dhe Zhvillim Ekonomik
Komentet e pranuara nga ky departament i MZHE kryesisht kanë karakter të vërejtjeve dhe sugjerimeve të përgjithshme lidhur me strukturimin dhe përmbajtjen e Planit zhvillimor, dhe gjithashtu janë dhënë komente për riformulim gjuhësorë të fjalive.  
Komentet – vërejtjet dhe sygjerimet e përgjithshme: 
· Dokumenti ka mjaft te dhëna qe paraqet situatën aktuale, këto te dhëna mund te jenë te strukturuara ma mire;

· Pjesa fillestare duhet te përshkruaj infrastrukturën ligjore dhe institucionale;

· Analiza e situatës aktuale duhet te përshkruaj gjendjen ne te cilën është ndërmarrja përfshi edhe atë financiare dhe jo vetëm teknike, te identifikoj dobësitë dhe sfidat dhe mbi bazën e kësaj vendosen objektivat. Këto janë brenda materialit por nuk janë te strukturuara si duhet;

· Te pjesa e planifikimit duhet qe te gjitha masat dhe aktivitetet te jenë te strukturuara asistoji qe te reflektojnë objektivat përkatëse, pra nga secila objektiv duhet te rrjedhin masat dhe aktivitetet; 

· Dokumenti si i tillë,  ma shumë i përngjan një dokumenti  teknik se sa një plani zhvillimor, ka nevojë qe te ndryshohet qasja e përgatitjes se këtij plani.

· Masat duhet te vendosen per secilën objektiv (p.sh.3-5 masa per secilën). Ashtu qe dokumenti ta këtë formën e një plani zhvillimorë.  Masat qe i keni paraqit me poshtë mund te sistemohen sipas objektivave.

Përgjigje:

Strukturimi dhe  radhitja e  materialit gjatë përgaditjes së Planit zhvillimor të NP"Termokos"SH.A, është përpiluar në pajtim me dispozitat e nenit 10 të Ligjit për energjinë dhe sipas Dokumentit udhëzues për hartimin e Planit zhvillimor të sistemit të energjisë termike, të përgaditur nga  Zyra e Rregullatorit për Energji (ZRRE). Gjithashtu, në disa faza të përgaditjes së Planit zhvillimor janë dhënë rekomandime  nga ZRRE, pikërisht për radhitjen e materialit. Sa i përket infrastrukturës ligjore dhe institucione mendojmë se ajo është paraqitur në fillim të dokumenti ku paraqiten dispozitat relevante ligjore që trajtojnë përgjegjësitë /detyrimet  dhe bartësit e këtyre përgjegjësive në relacion me hartimin e planit zhvillimorë. Lidhur me vërejtjen për lidhshmërinë e objektivave me masat dhe aktivitetet, besojmë se këto janë të adresuara mirë në dokument ku janë përcaktuar objektivat real dhe të arritshëm, si dhe janë paraqitur masat adekuate që duhen ndërmarrë dhe normalisht edhe projektet përkatëse për arritjen e objektivave. 
Sidoqoftë, ne kemi marrë parasysh disa nga sugjerimet tuaja të vlefshme për përmirësimin e cilësisë së këtij dokumenti, të cilat janë përfshirë në dokument. 
Komentet nga Divizioni i Sistemeve të Energjisë në Departamentin e Energjisë
“Lidhur me e-mail kërkesën për komentim të  Propozim Planit Zhvillimor 2019-2029 të N.P.”Termokos”SH.A, Ne si zyrtar përgjegjës  në kuadër të  Divizionit të Sistemeve të Energjisë në DE/MZHE ,e kemi analizuar draft Planin Zhvillimor 2019-2029 të N.P.”Termokos”SH.A nga aspekti i lidhshmërisë me politikat e energjisë.

Bazuar në Strategjinë e Energjisë e Republikës së Kosovës 2017-2026, e po ashtu edhe nga aspekti programor i strategjisë,  konsiderojmë se aktivitetet e planifikuara në  kuadër te propozim Planit zhvillimor,  ne fjalë janë në pajtim me objektivin strategjik  përkatës të paraparë në kuadër te strategjisë se energjisë përkatësisht ne objektivin qe lidhet me energji termike.

 Konstatojmë se me  realizimin e tyre jo vetëm qe do te do të kenë ndikim ne përmirësim dhe zhvillim e infrastrukturës,  por  do te rezultojnë edhe ne sigurinë dhe besueshmërinë e sistemit të transmetimit te energjisë termike.”

